
	ОПШТИНСКО ОСНОВНО УЧИЛИШТЕ

„БРАЌА МИЛАДИНОВЦИ“ КУМАНОВО
	Број   01-481/1
21.11.2025 год.

	ул „Народна Револуција“ бр. 43, 1300 Куманово;  еmail: brakamiladinovci_ku@yahoo.com


Протокол за пријавување и заштита на ученик жртва на која било од формите на насилство, злоупотребување и занемарување

ООУ „Браќа Миладиновци“- Куманово, го изработи овој протокол согласно член 66 став 2 од Законот за основно образование („Службен весник на РСМ“ бр.161/2019 год.) и Упатството за постапка за пријавување и заштита на ученик жртва на која било од формите на насилство, злоупотреба и занемарување, издадено од МОН (број: 18-6570/1 од 6.7.2020 год.)
Целите на основното образование (согласно член 7) вклучуваат обезбедување на систематски пристап за поттикнување на когнитивниот, социо-емоционалниот и психомоторниот развој на ученикот, развивање самодоверба и свесност за својата индивидуалност и одговорност за своите постапки, воспитување за почитување на различностите и човековите права, подготвување на учениците за одговорен живот во слободно и демократско општество и унапредување на здравиот начин на живеење. Остварувањето на овие цели не е возможно доколку училиштата не се безбедни средини, доколку насилството се премолчува, жртвите се оставаат сами на себе, а сторителите не се санкционираат со што премолчено се оправдува насилното однесување. Законот за основното образование (во понатамошниот текст: Законот или ЗОО) предвидува обврска на основните училишта да постапуваат во случаите на насилство над ученици/чки, да преземаат мерки за заштита на учениците-жртви на насилство и да спроведуваат активности за превенција од насилство.

Со Законот се предвидува забрана за дискриминација врз која било основа во сите области на дејствување во основното училиште, додека вработените се задолжуваат да ја применуваат еднаковоста и правичноста меѓу сите ученици и активно да спротиставуваат на сите облици на дискриминација и насилство.

Секој вработен во училиштето има обврска да се грижи за најдобриот интерес на ученикот, да го почитува неговото достоинство и правата на детето од Конвенцијата за правата на детето.

Според член 66 предвидува обрвска на директорот да го пријави секој облик на насилство, злоупотреба и занемарување и да спроведе мерки за заштита на ученикот жртва.

Упатството ги уредува мерките и активностите кои ги преземаат основните училишта во случаите на насилство над ученик/ученичка. Упатството се употребува во сите случаи на каков било вид на насилство над ученик/ученичка, без разлика кој е сторител на насилството и без разлика каде се случило насилството, злоупотребата или занемарувањето. 
Секое училиште е должно да усвои одредби во постоечки интерен акт (како на пример во куќниот ред) или да усвои засебен интерен акт (на пример, политика, правила на однесување или протокол за спречување на насилство и дискриминација) со кои го пропишува начинот на однесување на учениците, вработените, родителите/старателите и членовите на телата на училиштето поврзани со забрана занасилство, злоупотреба, занемарување и дискриминација.

Одредбите мора да бидат јасни, прецизни и сеопфатни, да ги предвидат различните видови на насилство, да ги опфатат сите сегменти од училишниот живот и прецизно да пропишуваат кое однесување е забрането и кои се последиците од насилничкото и дискриминаторското однесување.
Принципи според кои се спроведува постапката:

· Најдобар интерес на детето 
· Почитување на различностите и забрана за дискриминација
· Почитување на правото на самоопределување
· Учество
· Приватност
· Доверливост
· Жртвата не е виновна
· Пропорционалност
· Информираност
· Стручност и одговорност
· Должно внимание
· Забрана за непотизам и корупција
Чекори на интервенција:
I Препознавање и пријавување на насилство
1.Било каков вид на насилство се пријавува кај контакт лице (стручен соработник) за пријавување на насилство или кај било кој вработен во училиштето во кој што ученикот има доверба.
2.Сите ученици, вработени во училиштето се должни да пријават насилство без разлика каде се случило (во училиштето, на патот до училиштето, во училишниот двор, во домот на ученикот или било кое друго место).
3.Наставниците, стручните соработници, директорот треба да поседуваат знаења, вештини за препознавање на насилството, да обезбедат извор на информации за појавата на насилното однесување, да внимаваат каде се случува, да знаат да утврдат дали некој ученик е жртва на насилство и дали некој ученик се однесува насилно.
II Прибирање на информации

1.Разговор со ученикот кој е жртва на насилно однесување. 
2.Разговор со учесниците сторители во насилното однесување .
3.Разговор со учениците сведоци на насилството или кој било друг ученик или возрасен засегнат од насилството.
4.Информирање на одделенскиот раководител, родителите и стручните соработници  за учениците кои се жртва на насилното однесување, и учесниците сторители.
III. Прекинување на насилство и смирување на ситуацијата
1.Запирањето на насилството е обврска на секој вработен кој ја добил информацијата и вработените се должни веднаш да го прекинат насилството и да превземат активности за смирување на ситуацијата.
2.Информирање на контакт лицето. 
3.Во зависност од формата на насилството, прво, второ, трето ниво по потреба се вклучуваат и други институции МВР, Меѓуопштински центар за социјална работа, здравствени установи.
IV. Советодавно-консултативна работа
1.Советодавно-консултативна работа со ученикот кој е жртва на насилно однесување.
2.Советодавно-консултативна работа со учесниците сторители во насилното однесување.
3.Советодавно-консултативна работа родителите на учениците кои се жртва на насилно однесување и родителите на ученици сторители во насилното однесување. 
V. Заштита од насилство и промена на однесувањето на сторителот  
1.Изготвување на писмен план за заштита на жртвата и промена на однесувањето на сторителот во кој по потреба се вклучуваат и други лица ( наставници, стручни соработници, директор, претставници од други институции, здруженија).
2.Изготвување на писмен план за заштита на жртвата и промена на однесувањето на сторителот во кој задолжително се вклучени претставници од Центарот за социјална работа, МВР, здравствени институции.
3.Мерки за промена на однесувањето на сторителот (психосоцијална социјална подршка од страна на училишен психолог, упатување на родителите/старателите на психо-социјално советување во надлежна установа).
4.Изрекување на соодветна педагошка мерка, член 72 од ЗОО.
5.Следење на ефектите од педагошките мерки од страна на одделнските наставници и раководители и стручните соработници.
6. Преместување на жртвата во друга паралелка или училиште по соптсвена желба.
7.Преместување на сторителот во друго училиште (не како педагошка мерка).
8.Мерки за поддршка на набљудувачите/сведоците.
VI. Водење на евиденција за појавата на насилното однесување 

1.Евидентирање на секој случај на насилство од страна на контакт лицето во формуларите за евиденција, формулар за план за заштита на жртвата од насилство и промена на однесувањето на сторителот.
2.Евидентирање на насилното однесување во евидентниот лист за дежурен наставник. 
VII Меѓусекторска соработка

1.Вклучување на претставници од други институции при појава на насилство МВР, Меѓуопштински центар за социјална работа, Министерство за труд и социјална политика, здравствени установи, Министерство за здравство, здружение на граѓани кои нудат бесплатна правна помош, Народен правобранител....
2. Вклучување на претставници од локална самоуправа.
Одговорно лице за препознавање и пријавување на насилство во ООУ„Браќа Миладиновци“ Куманово е Биљана Стоилковска, психолог во училиштето. Нејзин заменик е Соња Поповиќ, педагог.
Изработиле:   Биљана Стоилковска – психолог,
                        Соња Поповиќ – педагог, 
                        Јасминка Спасовска- директор

Датум:                                                                                                  Директор

21.11.2023 год.                                                                             Јасминка Спасовска
